Teks Pengacara

Taklimat Pengurusan Kantin Daerah Kulai 2008

Pada 23/ 12/2008

Di Dewan Perdana Putra, SMK Bandar Putra

Assalamualaikaum wbt dan selamat sejahtera.

Yang Berbahagia, 
Tn. Hj. Baharom Bin Ali, Pegawai Pelajaran Daerah Kulai,

Yang Berusaha,

En. Azman Bin Adnan, Pengetua SMK Bandar Putra,

En. Mohd Saoud Bin Othman,

Penyelia Kanan Pejabat Pelajaran Daerah Kulai,

Para Pengetua, Guru Besar,

Sekolah-sekolah Daerah Kulai,

Pengusaha-pengusaha Kantin,

Serta Hadirin dan hadirat yang dikasihi sekalian.

Pertama sekali marilah kita panjatkan kesyukuran ke hadrat Allah yang maha kuasa kerana dengan izinNya kita dapat bersama-sama hadir ke Majlis Taklimat Pengurusan Kantin di Dewan Perdana Putra, SMK Bandar Putra ini.

Saya bagi pihak majlis mengalu-alukan kehadiran tuan-tuan dan puan-puan, khususnya kepada Tuan Haji Baharom Bin Ali, Pegawai Pelajaran Daerah Kulai, kerana sudi bersama-sama bagi menjayakan taklimat kita pada pagi ini.  Kami faham tuan sentiasa sibuk dengan tugas seharian, namun demi kebaikan anak didik daerah ini, tuan sanggup meluangkan masa bersama-sama di majlis yang dianjurkan ini.

Hadirin dan hadirat sekalian, bagi memberkati majlis pada pagi ini majlis dengan segala hormatnya mempersilakan _________________________ untuk membaca doa.

Majlis mengucapkan ribuan terima kasih atas kesudian _______________ membaca doa itu tadi.

Untuk tidak melengahkan masa majlis dengan segala sukacitanya menjemput dan mempersilakan, Yang Berbahagia Tuan Haji Baharom Bin Ali, Pegawai Pelajaran Daerah Kulai untuk menyampaikan ucapan.  

Dengan segala hormatnya dipersilakan tuan.
Majlis merakamkan setinggi-tinggi terima kasih atas ucapan yang telah disampaikan oleh Tuan Haji Baharom Bin Ali, Pegawai Pelajaran  Daerah Kulai itu tadi.

Bagi meneruskan majlis, dipersilakan En. Mohd. Saoud Bin Othman untuk menyampaikan Taklimat Pengurusan Kantin Sekolah-sekolah Daerah Kulai.

Dengan segala hormatnya dipersilakan tuan.

Majlis mengucapkan ribuan terima kasih atas taklimat yang telah disampaikan oleh En. Mohd. Saoud Bin Othman.

Tuan-tuan dan puan-puan,

Seterusnya kita sampai ke sesi soal jawab di antara Pengusaha Kantin dengan Pegawai Pelajaran Daerah Kulai.

Untuk itu, kepada tuan-tuan yang mempunyai sebarang kemuskilan bolehlah bertanya dengan menggunakan mic yang telah disediakan.

Dipersilakan....

Akhir sekali, kita sampai pula ke Acara Penyampaian Watikah Pengurusan Kantin Sekolah-sekolah Daerah Kulai.

Untuk itu dengan segala hormatnya dipersilakan Tuan Haji Baharom Bin Ali, Pegawai Pelajaran Daerah Kulai dengan diiringi oleh ______________ untuk menempurnakan acara ini.

Dengan segala hormatnya dipersilakan tuan.

Majlis merakamkan setinggi-tinggi terima kasih atas kesudian Tuan Haji Baharom Bin Ali Pegawai Pelajaran  Daerah Kulai menyampaikan watikah itu tadi.

Tuan-tuan dan puan-puan,

Dengan berakhirnya acara itu tadi maka tamatlah sesi taklimat kita pada pagi ini, saya bagi pihak majlis mengucapkan ribuan terima kasih kepada semua hadirin khususnya kepada Tuan Haji Baharom Bin Ali Pegawai Pelajaran  Daerah Kulai, kerna sudi bersama sehingga ke akhir Majlis.  Saya juga memohon ampun dan maaf sekiranya di sepanjang majlis ini berlangsung terdapat sebarang kesalahan dan kesilapan yang telah berlaku.  
Sekian, sehingga berjumpa lagi pada lain masa, saya sudahi dengan wabilahi taufik walhidayah, wassalamualaikum wbt dan selamat sejahtera.  
Terima kasih.
